
	
		
		
		
			
				
					
					
    



					
		
				
					

					Prencepale
				
			
	
				
					

					A caso
				
			


		
				
					

					Trase
				
			


		
				
					

					Mpustaziune
				
			


		
				
					

					Donate
				
			


		
				
					
					Nfurmazzione ncòppa a Wikisource
				
			
	
				
					
					Avvertimiente
				
			





					
				
				
					
						[image: Wikisource]


						
					
				

					
				
					
					
				

				
	    
Truova
	


		
					
				
			

		
		
			
			

			

			
			
				
					Paggena:Sinfonie d'amore.pdf/56

					

				

				
		
				
				    
Lengua
				
		
	
				
				    
Secuta
				
		
	
				
				    
Cagna
				
		




				

			

			
				Chesta paggena è stata leggiuta du' vote e mo è fernuta. 




Io m’addenocchio. E mille vase chiòveno 

ncopp’a sti mmane... E mille ancora, e mille... 

E nun me stanco; e pare ca se mbrògliano 

’e ricciulille tuoi cu sti capille. 


E me scordo l’affanno, ’o chianto, ’e llàcreme 

ch’aggio patuto primma ’e te vedè, 

e ll’uocchie tuoi redenno me cunzòlano 

e resto addenucchiato nnanz’a te! 


Ma ’o suonno passa! ’O core torna a sbattere, 

na voce torna a di’: Nun te vo’ bene! 

Pazzo de frenesìa, me metto a correre 

pe te cercà, cu ’o ffuoco dinte vvene, 



e te trovo, e te veco! E ciento spaseme, 

comm’a ciento pugnale avvelenate, 

fanno na tarantella dint’a st’ànema 

addò chill’uocchie tuoi stanno nchiuvate! 


Ah, Suonno d’oro, Suonno ca nun sazia! 

Perdona ’e smànie de stu core mio! 

Te voglio bene quanto se po’ dicere! 

Quanto — te giuro! — se vo’ bene a Dio!

  				Urtemo cagnamiento 'o 28 set 2019, a 'e 22:27
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

